
Wiehed ghandu jiddistingwi bejn I-azzjoni li tirrikorti " kaz ta’ konkorrenza
Zleali kif provdut fl-artikolu 32 tal-Kapitolu 13 u dik I-azzjoni Ii
tirrizulta mill-Ordinanza dwar il-Protezzjoni ta’ Proprjeta’ Industrijali,
Kapitolu 29.

Filwagqt Ii I-konkorrenza hifa libera, ghalkemm in-negozjant ghandu certi
obbligi fosthom il-limiti ta’ dak Ii jista’ jghid u jaghmel fil-konkorrenza
ma’ pegozjanti ohra, i-Kapitolu 29 jaghti protezzjoni lil dak in-
negozjant li bil-liila u I-invenzjoni tieghu rnexxielu jikkrea xi haga
unika u distintiva,

[I-Qorti:-

Rat is-sentenza tal-Onorabbli Qorti tal-Kummerc moghtija fit-
18 ta’ Marzu, 1992 1i hija hekk:

“Rat i¢-¢itazzjoni li biha l-attur nomine ippremetta illi s-
so¢jeta’ konvenuta talbet ir-registrazzjoni ’Malta tat-trade mark
konsistenti fil-kelma “MUPPETS” a rigward ta’ l-oggetti specifikati
f’applikazzjoni ta’ 1-istess soéjeta’ konvenuta, liema applikazzjoni
ghandha n-numru 17729, kollox kif jidher mill-Avviz fil-Gazzetta
tal-Gvern ta’ 1-24 ta’ Marzu, 1987 pagna 1532 hawn unita u
mmarkata Dokument A; |

I1li s-soéjeta’ attrici fit-13 ta® Mejju, 1987, ghamlet
oppozizzjoni ghat-talba fug imsemmija b’att li vera kopja tieghu
hija hawn annessa bhala Dokument B u dan, kif jidher mill-istess
dokument ghar-raguni li s-so¢jeta’ attnici hija proprjetarja tal-marka
famuza mad-dinja kolltha “MUPPETS” liema marka hija registrata
u tkopri diversi oggetti mad-dinja kollha, u peress illi I-konvenut
nomine ghandu l-intenzjoni permezz ta’ l-applikazzjoni tieghu li
jibbenefika mill-goodwill |i ghandha l-imsemmija marka



814 IT-TIENI PARTI

“MUPPETS” liema goodwill huwa l-proprjeta’ esklussiva tas-
socjeta’ attriéi, u liema goodwill jestendi ruhu anke f’Malta. Fug
kollox l-uzu tal-marka “MUPPETS" mill-konvenut nomine tikkrea
konfuzjoni fl-imhuh tal-konsumaturi u specjalment f’dan il-kaz fl-
imhuh tat-tfal peress illi taghti impressjoni illi hemm xi relazzjoni
bejn il-prodott 1i ged jigi manifatturat mill-konvenut nomine u 1-
“MUPPETS” li huma pupi ferm popolari mat-tfal tad-dinja kollha
minhabba s-show televiziv “The Muppet Show™;

I1li s-socjeta’ konvenuta ghamlet kontro-dikjarazzjoni li biha
kkontestat l-oppozizzjoni fuq imsemmija u dina l-kontro-
dikjarazzjoni giet notifikata lill-attur nomine b’ittra tal-konvenut |-
iehor, 11-Kontrollur tal-Proprjeta’ Industrijali tal-24 ta’ Lulju, 1987
(Dok. Cu D);

Illi s-so¢jeta’ attri¢i ghandha nteress 1 tinsisti fl-oppozizzjoni
taghha stante illi tirriteniha gusta minhabba li altrimenti I-konvenut
nomine jkun barra li qieghed jikkrea konfuzjoni u jqarraq bil-
konsumatur bl-uzu tal-marka “MUPPETS” ikun ukoll gieghed
jaghmel uzu a vantagg tieghu mill-goodwil/ li hu proprjeta’ tas-
soCjeta’ attrici, liema goodwill gie kkrejat wara snin kbar ta’
marketing u promotion campaigns u b’hekk johloq pregudizzju
gravi ghall-interessi tas-socjeta’ attrici;

Talab li ghar-ragunijiet premessi din il-Qorti tichad it-talba
fugq imsemmija tas-soéjeta’ konvenuta Rimus Riley Limited ghar-
registrazzjoni tat-Trade Mark 17729 konsistenti fil-kelma
“MUPPETS™;

Ghall-finijiet ta’ 1-artikolu 91 (3) tal-Kapitolu 48 tal-Ligijiet
ta’ Malta l-attur nomine qed jipproduci kontestwalment garanzija

ghall-ispejjez tal-kawza (Dok. E);
Bl-ispejjez kolha kontra s-socjeta’ konvenuta,

Rat id-dikjarazzjoni guramentata u n-nota tax-xhieda ta’ 1-
attur pomine,;

Rat in-Nota ta’ I-Eccezzjonijiet tal-konvenut Kontrellur tal-
Proprjeta’ Industrijali ii biha ec¢epixxa:

I1)i fis-27 ta’ Frar, 1987 is-so¢jeta’ Rimus Riley Ltd. applikat
ghand l-esponenti ghar-registrazzjoni tal-marka “MUPPETS”
riferibbilment ghall-coffe, tea, sugar, tapioca, sage, cotfee, flour
and preparations made from cereals, bread, biscuits, pastry,
confectionery, ices, honey, treacle, yeast, baking powder, salt, pepper,
mustard, vinegar, chocolate and sugar confectionery,

Illi peress illi l-esponenti wara li ghamel ir-ricerki fir-registri
tieghu sab li t-frade mark li dwarha saret l-applikazzjoni kienet
differenti mit-trade mark ga' registrata, huwa ppubblika dik I-
applikazzjoni ai termini ta’ l-artikolu 87 ta’ 1-Ordinanza dwar il-
Protezzjoni tal-Proprjeta’ Industrijali;

11li saret oppozizzjoni ghal dik l-applikazzjoni mis-socjeta’
- Henson Associates Incorporated, ta’ I-Istati Uniti ta’ |-Amerika;

I11i £*din il-kawza l-esponenti jinsab fil-posizzjoni ta’ amicus
cunnae u m’ghandux interess fil-kawza hlief ghall-integrita’ tal-
gudizzju u biex jipprocedi skond il-gudizzju ta’ din }-Onorabbli
Qorti,

Illi 1-kawza qged issir fl-interess tal-kontendenti l-ohra u
ghalhekk l-esponenti m’ghandux ibati spejjez;

Salvi eccezzjonijiet ohra;

Rat ukoll id-dikjarazzjoni guramentata u l-lista tax-xhieda ta’
I-istesss konvenut;

Rat in-Nota ta’ l-Eééezzjonijiet tal-konvenut Peter Muscat
Scerri nomine i biha eccepixxa:

“1. Preliminarjament l-attur ghandu jipprova I-mandat tieghu.

2. Fil-meritu d-domandi attri¢i huma nfondati fil-fatt u fid-
dritt u ghandhom jigu respinti bl-ispejjez kontra l-attur.

Salvi ecéezzjonijiet ohra”,

Rat id-dikjarazzjoni guramentata u l-lista tax-xhieda tal-istess
konvenut Muscat Scern nomine;

Rat |-atti |-ohra kollha tal-kawza;
[ttrattat:

Ikkunsidrat;

I1li ghandu jigi rilevat li:

Huwa pacifiku fid-dottrina u gurisprudenza li l-proprjeta’ tal-
marki ta’ fabbrika jew tal-Kummer¢ ma tiehux l-ezistenza guridika

taghha mill-formalita® tar-registrazzjoni. Ir-registrazzjoni ma
tikkrejax id-dritt li ma jkunx jezisti. Id-dritt tal-proprjeta’ tal-marki
Jezisti indipendentement mir-registrazzjoni u jirpoza fuq l-istess
prin¢ipji tad-dritt komuni, li minnhom huma regolati l-pussess u I-
proprjeta’;

L-uzu ta’ trade mark li tkun tixbah jew anke identika ghal dik
uzata minn persuna ohra, izda ghal meréi jew klassi ta’ merci
differenti, ma jikkostitwix vjolazzjoni tad-drittijiet ta’ dik il-persuna
1-ohra;

Ormssis;

[1-Qorti thoss li ghanda tirrileva li l-attur nomine gieb prova
ta’ registrazzjoni f’diversi pajjizi esteri tal-marka “JIM HENSON’S
MUPPET SHOW AND PICTURE”; “THE MUPPET SHOW :
PICTURE”; “JIM HENSON’S MUPPET BABIES LOGO”; “JIM
HENSON’S MUPPET SHOW & PICTURE (Italian Version)”;
“JIM HENSON’S MUPPETS (in special type)” u f'certi pajjizi,
anke ghar-rigward ta’ prodotti ta’ l-istess generu ta’ dawk li dwarhom
is-so¢jeta’ konvenuta applikat lill-Kontrollur tal-Proprjeta’

Industrijali ghar-registrazzjoni tat-trade mark konsistenti fil-kelma
“MUPPETS”;

Izda, kifga" spjegat, mhix ir-registrazzjoni li tikkrea d-drittijiet
izda l-uzu tal-marka fuq prodotti li jkunu fis-suq;

L-attur ma giebx prova li hu ghandu prodotti fl-istess klassi
tal-prodotti li dwarhom il-konvenut nomine talab ir-registrazzjoni
bil-marka “MUPPETS”, la fis-suq lokali, u langas f’dak esteru,
ghax il-fatt tar-registrazzpm ma jfissirx li effettivament l-attur

nomune qed jispacca prodotti fil-klassi ta’ prodotti li dwarhom kiseb
registrazzjoni barra minn Malta;

Ghal dawn il-motivi, tiddecidi billi tiddikjara li I-attur nomine
ma rnexxielux jipprova li hu jispacca prodotti fis-suq bil-marka in
kwistjoni, u li ghalhekk, ma jistax jinghad li l-attur romine ha juza
[-marka li ghaliha applika ghar-registrazzjoni I-konvenut nomine,
u konsegwentement, tichad bhala nfondata t-talba attrici. L-ispejjez
jithallsu mill-attur nomine”,;

Minn din is-sentenza sar appell permezz ta’ Nota ta’ 1-Appell
ipprezentata fis-27 ta’ Marzu, 1992 u Petizzjoni ta’ I- Appell
ipprezentata f1-14 ta’ April, 1992;

II-fatti f'din il-kawza huma sempli¢i. 1l-konvenut gieghed
jipprova jirregistra " Malta il-kelma “Muppets” u dana fil-Klassi
30 ta’ 1-International Classification of Goods li huma coffee, tea,
cocoa, sugat, rice, sage, artificial coffee, flour, and preparations made
from cereals, bread, pastry and confectionery, ices, honey, yeast,
baking powder, salt, mustard, vinegar, sauces {(except salad
dressings), spices, ice. L-attur qieghed joggezzjona ghal din ir-
registrazzjoni ghax isostni Ii -kelma “Muppets” hija proprjeta’
esklussiva tieghu u ghalhekk hadd ma ghandu dritt juzaha,

Mil-lat legali, m’hemm ebda dubbju li l-applikazzjoni
originali, l-oppozizzjoni ghal din l-applikazzjoni, u 1-proceduri
kollha 1-ohra rikjesti bil-ligi saru skond l-istess ligi;

Jirrizuita wkoll li s-socjeta’ attrici, hlief forsi b’mod indirett
permezz ta’ programmi televizivi, m’hijiex qieghda taghmel uzu
minn din il-kelma fis-suq Malti. Lanqas ma ngabet prova i anke

f’xi swieq barra minn Malta l-attur qieghed juza din il-kelma
“Muppets” ghall-ispaccjar ta’ prodotti fil-klassi ta” prodotti li
dwarhom qieghed jitlob ir-registrazzjoni l-istess konvenut. Huwa
ta’ min jghid li forsi kien dan l-iktar fattur prevalenti li wassal lill-
ewwel Onorabbli Qorti biex tichad it-talbiet attrici;

Din il-Qorti ga’ kellha okkazjoni recentement biex taghmel
distinzjoni bejn 1-azzjoni li tirrikorri f'kaz ta’ konkorrenza zleali
kif provudut fl-artikotu 32 tal-Kodi¢i tal-Kummerc, Kapitolu 13 u
dik l-azzjoni i tirrizulta mill-Ordinanza dwar il-Protezzjoni ta’
Proprjeta’ Industrijali, Kapitolu 29, (Ara sentenza tal-Qorti ta’ |-
Appell (Sede Kummergjali) Cit. Nru. 778/91 fl-ismijiet Avukat
Dottor Stefan Meilak noe vs Albert W. Salamone noe deciza
nhar it-Tnejn 9 ta’ Jannar, 1995);

Hija prattika li dawn iz-zewg rimedji li jaghtu ligijiet differenti
ta’ pajjizna jigu konfuzi qishom huma rimedju wiehed. Dan huwa
aktar ovvju fil-kaz prezenti, specjalment, meta wiehed ihares lejn
in-Nota ta’ [-Ec¢cezzjonijiet, ir-Risposta ta’ I-Appell u n-Noti ta’
Osservazzjonijiet li ghamel il-konvenut t’din il-kawza;

U ghalhekk, huwa il-kaz li din il-Qorti tipprofondixxi ftit aktar
il-hsieb taghha dwar id-distinzjoni bejn dawn iz-zewg rimedji;

L-artikolu 32 tal-Kodici tal-Kummer¢ hekk jipprovdi:

“Il-kummercjanti ma jistghux jaghmlu uzu ta’ ebda isem,
marka, jew sinjal distintiv li jistghu jgibu tahwid ma’ isem, marka
jew sinjal distintiv iehor, uzati skond il-ligi minn haddiehor, ukoll
jekk dan l-isem, marka jew sinjal distintiv ta’ haddieRor ma jkunux
irregistrati skond 1-Ordinanza dwar il-Protezzjoni ta’ Proprjeta’



820 IT-TIENI PARTI

Industrijali. Lanqas ma jistghu jaghmlu uzu ta’ ismijiet ta’ ditti jew
ta’ ismijiet fittizji li jistghu jqarrqu lil haddiehor fuq il-vera
mportanza tad-ditta”;

Dan l-artikolu jinstab fis-sub-titolu I1I li jitkellem fuq il-limiti
ta’ konkorrenza, liema sub-titolu IIl huwa parti mit-titolu II fuq i-
Obbligi tal-Kummercjanti. Il-konkorrenza hija libera pero’, fl-istess
liberta' n-negozjant ghandu éerti obbligi u wiehed minn dawn I-
obbligi huwa 1-limiti ta’ dak li jista’ jghid u jaghmel fil-konkorrenza
ma’ negozjanti ofira, liema provvedimenti jinstabu fl-artikoli 32 sa
37 tal-Kaptiolu 13. Huwa l-istess artikolu 32 li mill-ewwel jizganéja
ruhu mill-Ordinanza dwar il-Protezzjoni ta’ Proprjeta’ Industrijali
billi 1-artikolu stess jghid li 1-azzjoni li tispetta lil persuna skond
dan l-artikolu m’huwiex marbut mal-fatt ta’ registrazzjoni. Il-kliem
fil-margini hdejn l-istess artikolu huwa wkoll interessanti ghax
jissintatizzaw illi l-artikolu huwa fuq:

“Abbuz ta’ ismijiet, marki jew sinjali distintivi”;

Dan l-artikolu minn dejjem gie nterpretat bhala protezzjoni,
mhux biss ghan-negozjanti ohra li ged jikkonkorru ma’ dak in-
negozjant li ghamel dan 1-abbuz, imma anke bhala protezzjoni ghall-
konsumatur li ghandu jkun jaf verament dak li gieghed jixtri u ma’
min gieghed jittratta. Ovvjament, anke ghall-istess konsumatur dawn
il-fatturi jassumu mportanza straordinarja u huwa ghalhekk proprja
li l-ewwel isir l-abbuz, imbaghad il-ligi taghti l-protezzjoni kontra
dan l-abbuz;

L-iskop ta’ 1-Ordinanza dwar il-Protezzjoni ta’ Proprjeta’
Industrijali, Kapitolu 29, huwa differenti. Din -Ordinanza trid taghti
protezzjoni lil dak l-industrijalist jew negozjant li bil-hila u 1-

invenzjoni tieghu mexxielu jikkrea xi haga u minhabba li hu fil-
fatt irnexxielu jikkrea xi haga unika u distintiva, jew b’hila
intellettwali, jew b'sagrificéju finanzjarju, il-ligi dehrilha li kellha
ttih protezzjoni ghal dik l-invenzjoni li hu fil-fatt ikkrea. Huwa
ghalhekk li I-ligi fit-Tagsima III ta’ I-istess Ordinanza tittratta lit-
Trade Marks ma’ proprjeta’ industrijali ohra, prinCipalment mal-
“Privattivi”, pero’ anke ma “Disinni u Mudelli ta’ Manifattura”. L-
artikolu rilevanti ta’ dan il-kapitolu huma l-artikolu 80 1i hekk jghid:

“I1-Marki }i huma geghdin biex bihom jintgharfu minn ohrajn
il-prodotti tal-Industrija, jew l-oggetti tal-kummer¢ jitqiesu Trade
Marks basta 1i jkollhom ghall-inqas wahda minn dawn il-
partikolaritajiet”;

Hemm imbaghad is-sub-inc¢iz (a) sa (d) il-partikolaritajiet
imsemmijin li dwarhom m’hemmx kontestazzjoni Ii d-ditta attrici
ghandha. L-artikolu 81 sub-artikolu | jghid: |

“Il-marki u |-kelmiet imsemmija fl-alihar artikolu gabel dan,
ghandhom ikunu differenti minn dawk ga’ uzati legalment minn
ohrajn”; |

Is-subartikolu 2 ta’ dan l-artikolu 81 m huwiex rilevanti ghall-
kaz prezenti, u finalment, l-artikolu 82:

“Kull persuna jista’ jkollha l-uzu esklussiv ta’ Trade Mark
basta li thares id-disposizzjonijiet ta’ I-artikolu li gej ta’ din it-
Tagsima”;

Dawn il-konsiderazzjonijiet u partikolarment id-distinzjoni i
tezisti bejn iz-zewg provvedimenti fuq ikkwotati iwasslu lill-Qorti

fil-kaz prezenti ghall-konkluzjoni illi: Ghal dak li jirrigwarda
konkorrenza zleali, wiehed zgur ma jistax jitkellem fuq konkorrenza
zleali meta wiehed mill-prodotti m’huwiex qieghed fuq is-suq lokali.
Biex wiehed jikkonkorri jrid jippartecipa. Jekk ma jipprestax ruhu
ghall-partecipazzjoni, ma jistax imbaghad jilmenta li r-regoli gew
miksura minn haddiehor, u dana apparti mill-fatt illi 1-istess
negozjant jista’ jonqos mill-obbligi mposti mit-tieni parti ta’ 1-
artikolu 32 ghax tkun ged iqarraq b’haddiehor, jew jonqos mill-
obbligi mposti mill-artikotu 33 i jitkellem fuq indikazzjoni falza
ta’ origini ta’ merkanzija;

I¢-citazzjoni odjerna, pero’, hija bazata fuq il-protezzjoni ta’
proprjeta’ industrijali, u partikolarment fuq il-kliem uzati fi-artikolu
81 Ii l-kelmiet ghandhom ikunu differenti minn dawk ga* wzati
Iepalment minn ohrajn. Il-konvenuti jsostnu ilti 1-fatt li dawn il-
prodotti ma jezistux Malta, u |-fatt li m’humiex uzati barra ghall-
istess generu u tip ta’ negozju bhal dak tal-konvenut, ifissru li dawn
m’humiex uzati legalment mill-atturi. L-atturi jsostnu li t-Trade
Mark record sheets 11 huma esebew u li jinstabu minn fol. 29 sa fol.
48 tal-process li huma mmarkati rispettivament Dok. G1 sa G20
bhala kelma li tappartjeni lis-socjeta” attri¢i proprju ghall-prodotti
li taghhom qed jipprova jottjeni r-registrazzjoni l-istess konvenut.
Huma jsostnu li dan il-fatt huwa bizzejjed biex huma jigu
rikonoxxuti bhala 1-proprjetarji ta’ din il-kelma, u li ghalhekk huma
ga’ qed juzaw din il-kelma legalment;

I1-Qorti tasal biex taqbel ma’ din l-argumentazzjoni. Fil-granet
ta’ llum b’access tal-konsumatur ghall-mezzi tal-pubbliéita’, bin-
nefqa li ssir fil-mezzi ta’ pubblicita’, gew ikkreati ¢ertu brand names
internazzjonali 1i hafna komputisti jtuhom anke valur monetarju

ekwivalenti bhal dak ta’ mmobbli u ta’ merkanzja li ghandhom 1-
istess ditti, itkoll assi li ghandhom valur fuq is-suq. Huwa ovvju li
wara li jkunu kkrejaw l-isem jew il-marka distintiva u wara li jkunu
ssieltu biex ikkrejaw isem b’fama internazzjonali, huma jippruvaw
juzufruwixxu l-impatt ekonomiku ta’ dan l-isem billi jestendu 1-
uzu tieghu kummercjali ghal numri ta’ prodotti vaiji, biex b’hekk
huma jiehdu l-beneﬁééju ta’ dak 1i huma jkunu fil-fatt ikkrejaw.

tal-fehma li I-fatt li dan l-isem gie fil-fatt irregistrat f*diversi pajjizi
ghal prodotti tal-klassi li qed jipprova jirregistra l-istess konvenut,
jikkostitwixxi uzu fis-sens legali, u kif ghandu jigi definit, taht il-
protezzjoni ta’ proprjeta’ industrijali, u dana indipendentment mill-
fatt jekk hemmx konkorrenza zleali skond il-Kodici tal-Kummerc;

Ghal dawn it-ragunijiet, il-Qorti tilqa’ l-appell u tirrevoka s-
sentenza appellata;

Stante n-natura partikolari tal-kaz, l-ispejjez taz-zewg istanzi
ghandhom jingasmu ugwalment bejn 1z-zewg partijiet.




